
Azərbaycan – Tacikistan: sınaqlardan çıxmış etibarlı dostluq
Azərbaycanın bugünkü möhtəşəm uğurlarının təməli ulu öndər Heydər Əliyevin 

ölkədə siyasi hakimiyyətə qayıdışının ilk illərində qoyulmuşdu. Ümummilli 
liderin siyasi müdrikliyi sayəsində ölkəmizin dostları qısa müddətdə çoxalmış, 
Azərbaycanın beynəlxalq aləmdə tanıdılması istiqmətində heyrətamiz addımlar 
atılmışdı. Ulu öndər ölkəmizin yaxın qonşuları, türk dövlətləri, İslam dünyası, 
eləcə də,  postsovet məkanı ölkələri ilə əlaqələrin bərpa edilməsi və əməkdaşlığın 
yaradılmasına müstəsna əhəmiyyət verirdi. 

<adımdadır, Heydər Əliyev  1996-cı 
ilin oktyabrında Daşkənddə səfərdə 
olarkən ± o, Özbəkistan paytaxtına  Əmir 
Teymurun 660 illik yubileyində iştirak et-
mək məqsədi ilə getmişdi ± Tacikistan 
Prezidenti Emoməli Rəhmonla görüş-
müşdü.  Hər iki prezident yeni müstəqillik 
qazanmış respublikalarımızın keçid döv-
ründə qarşılaşdıqları çətinliklərin aradan 
qaldırılmasında qarşılıqlı surətdə faydalı 
əməkdaşlığın çox vacib olduğunu vur-
ğulamışdı. ùükürlər olsun ki, həm Bakı, 
həm də Düşənbə həmin dövrün çətinlik-
lərini, həlli müşkül görünən problemləri 
böyük uğurla geridə qoymuşlar.  

Onu da əlavə edim ki,  Tacikistan Pre-
zidenti həmin görüşdə  ölkəsinin Azər-
baycanla əlaqələrin genişləndirilməsinə  
böyük maraq göstərdiyini bəyan etmiş  və 
öz ölkəsindəki vəziyyət barədə  Heydər 
Əliyevə ətraÀı məlumat vermişdi. Hamı 
bilir ki, həmin dövrdə Heydər Əliyev öz 
ölkəsindəki vətəndaş müharibəsinin qar-
şısını alsa da, Tacikistanda vətəndaş mü-
haribəsi təhlükəsi hələ davam edirdi. dox 
sonralar mən Azərbaycan mətbuatında 
“Heydər Əliyev Tacikistandakı vətəndaş 
müharibəsinin qarşısını necə almışdı"” 
adlı yazı oxumuşdum. Elə tacikistanlı 
həmkarlarımız da Azərbaycan xalqının 
ulu öndərinin Mərkəzi Asiyada böyük nü-
fuza malik olduğunu yazırdılar.

Aradan 27 il keçəndən sonra ± 
 2023-cü ildə Tacikistan Prezidenti bizim 
ulu öndərimiz haqqında danışarkən artıq 
Prezident İlham Əliyevin də ölkəsində, 
regionda və dünyada qazandığı nüfu-
zu xatırlatmışdı: “Tacikistanda Heydər 
 Əliyevin şəxsiyyətinə hər zaman dərin 
hörmət bəsləyiblər. İki ölkə arasında 
dostluq və əməkdaşlıq münasibətlərinin 
qurulmasında Heydər Əliyevin misilsiz 

xidmətləri olub. Eləcə də, iki ölkə ara-
sında çoxtərəÀi münasibətlərin dərin-
ləşməsində onun rolu danılmazdır. Bu 
il Azərbaycan  Prezidenti İlham Əliyevin 
Tacikistana dövlət səfərində əldə edilən 
nəticələr bir daha sübut edir ki, iki xalq 
ortaq tarixə, dostluğa, qardaşlığa, qar-
şılıqlı hörmətə və xoş münasibətə sa-
diqdir. Əminəm ki, bu səfər zamanı əldə 
edilən razılıqlar iki ölkə arasında müxtəlif 
sahələrdə əməkdaşlığın əsasını qoya-
caq. İki ölkə arasındakı münasibətlər ar-
dıcıl, müştərək addımlar nəticəsində ar-
tan xətlə inkişaf edəcək. Bu da iki xalqın 
xeyrinə davam edəcək”.

Xatırladaq ki, Tacikistan Azərbay-
canın dövlət müstəqilliyini tanıyan ilk 
ölkələrdəndir. Bakı ilə Düşənbə arasın-
dakı diplomatik münasibətlərin təməli 
isə 1992-ci il mayın 29-da qoyulmuşdur. 
<əni Tacikistan Prezidentinin Bakı səfə-
ri və bizim bu sətirlərimiz   diplomatik 
əlaqələrimizin 32-ci ildönümü günlərinə 
təsadüf edir. O da vurğulanmalıdır ki, Ta-
cikistan dövləti artıq tarixin arxivinə gön-
dərilmiş keçmiş münaqişənin davam et-
diyi bütün dövrlərdə Azərbaycanın haqq 
işini dəstəkləmiş, bizim =əfərimizlə nə-
ticələnən İkinci Qarabağ müharibəsinin 
yaratdığı yeni reallıqları isə alqışlamış 
və xalqımızın  sevincinə şərik olmuşdur. 
Məhz bütün bunlara görə Azərbaycan 
Prezidenti Tacikistan dövlətinə güvən-
miş, inanmış və həmin ölkəyə 6 dəfə 
səfər etmişdir.

Prezident İlham Əliyevin xatırlatdığı 
kimi,  Azərbaycan və tacik xalqları ara-
sında tarixi, mədəni və dini bağlılıqlar iki 
ölkə arasındakı əlaqələrin əsasını təşkil 
edir. Ölkələrimizi tarixi dostluq əlaqələ-
ri, siyasi, iqtisadi, hümanitar və digər 
sahələrdə münasibətlər birləşdirir. Azər-

baycan Xarici İşlər Nazirliyinin elektron 
resurslarında göstərilir ki, ölkələrimiz 
arasında, ümumilikdə, 57 sənəd, o cüm-
lədən 2007-ci il martın 15-də “Azərbay-
can Respublikası və Tacikistan Respub-
likası arasında dostluq və əməkdaşlıq 
haqqında müqavilə” imzalanıb. Sözsüz 
ki, cənab Prezidentin ötən il aprelin 5-də 
Tacikistana dövlət səfəri bu inkişafın və 
ölkələrimiz arasında əlaqələrin daha da 
yüksəlişinə güclü təkan vermişdir.

Prezident kitabxanasının elektron 
materiallarında oxuyuruq ki,  ötən il ap-
relin 5-də Azərbaycan  Prezidenti İlham 
Əliyev və Tacikistan Respublikasının 
Prezidenti Emoməli Rəhmon  Düşən-
bə şəhərində mətbuata bəyanatla çıxış 
edərkən müştərək tariximizi  xüsusi qeyd 
etmişlər. Azərbaycan Prezidenti xatırlat-
mışdı ki, 1990-cı illərin əvvəllərində hər 
iki ölkə böyük çətinliklərlə üzləşmişdi, 
ölkələrimizdə ictimai-siyasi sabitlik po-
zulmuşdu, həm Tacikistanda, həm də 
Azərbaycanda vətəndaş müharibəsi baş 
vermişdi. Vətəndaş müharibəsini qardaş 
qırğını və müharibələrin ən dəhşətlisi 

kimi xarakterizə edən Prezident İlham 
Əliyev o dövrdə Tacikistanda Prezident 
Emoməli Rəhmonun, Azərbaycanda isə 
ulu öndər Heydər Əliyevin qanlı səhifə-
ni çevirmək və ölkələrimizi inkişaf yoluna 
çıxarmaq üçün nə mümkündürsə, etdik-
lərini və məqsədlərinə nail olduqlarını 
yada salmışdı. Eyni zamanda, vurğulan-
mışdı ki, bu gün həm Tacikistan, həm də 
Azərbaycan sabit dövlətlərdir. Təbii ki, bu 
sabitliyin əsas səbəblərindən biri hər iki 
dövlətin sülhsevər siyasəti və istənilən 
tərəfdaşla münasibətlərdə səmimi və sə-
daqətli olmalarıdır.

Bu məqamda bir faktı xüsusilə qa-
bartmaq istəyirəm. Prezident İlham 
 Əliyev  ötən ilin aprelində Tacikistanda 
dövlət səfərində olmasına baxmaya-
raq, Emoməli Rəhmonun şəxsi dəvəti 
ilə həmin ilin sentyabrında da Düşən-
bəyə getmişdi. Bu fakt ona görə bizim 
üçün əlamətdardır ki,   ötən il sentyabrın 
 14-də Mərkəzi Asiya dövlət başçılarının 
Məşvərət ùurasının Düşənbədə keçirilən 
iclasında Prezident Emoməli Rəhmonun 
dəvəti ilə bu şəhərə gedən İlham  Əliyev 

tədbirdə iştirak edən yeganə fəxri qo-
naq ± Mərkəzi Asiya dövlətlərini təmsil 
etməyən siyasətçi idi.   O da xüsusilə 
vurğulanmalıdır ki, Tacikistan Prezidenti 
Emoməli Rəhmon da  ötən il noyabrın 
24-də BMT-nin Mərkəzi Asiya Ölkələrinin 
İqtisadiyyatları üçün Xüsusi Proqramının  
±  SPECA-nın iştirakçı ölkələrinin dövlət 
və hökumət başçılarının =irvə görüşün-
də iştirak etmək üçün ölkəmizdə səfərdə 
olub. <əni qarşılıqlı səfərlər, müntəzəm 
təmaslar və əlaqələrin sıxlaşdırılması hər 
iki ölkənin maraqlarını təmin edir və öz 
müsbət nəticələrini göstərir.

Bundan başqa, Milli Məclisin saytın-
da vurğulanır ki, Azərbaycanla Tacikistan 
arasındakı münasibətlər parlamentlər 
səviyyəsində də uğurla davam etdirilir. 
Azərbaycan Respublikası Milli Məclisin-
də Azərbaycan±Tacikistan parlamentlə-
rarası əlaqələr üzrə işçi qrupu fəaliyyət 
göstərir. Eləcə də, Tacikistan Respubli-
kasının Ali Məclisinin hər iki palatasında 
Azərbaycan Milli Məclisi ilə parlamentlə-
rarası dostluq və əməkdaşlıq qrupu möv-
cuddur.

Mətbuat yazır ki, Prezident Emoməli 
Rəhmonun ölkəmizə dövlət səfəri ərəfə-
sində  ±  mayın 20-də Bakıda Azərbaycan 
± Tacikistan İnvestisiya Forumu keçirilib. 
Forumda Azərbaycanın və Tacikistanın 
investisiya potensialı, icra olunan la-
yihələr haqqında təqdimatlar nümayiş 
etdirilib, müxtəlif iqtisadi subyektlər ara-
sında yeni əməkdaşlıqlar müzakirə olu-
nub. Biznes-forum çərçivəsində şirkətlər 
arasında ticarət, dağ-mədən və kənd 
təsərrüfatı sahələrində əməkdaşlığa dair 
8 sənəd imzalanıb.

Təbii ki,  mətbuatımız  Prezident 
Emoməli Rəhmonun Bakıya  dövlət səfə-
ri barədə geniş məlumatlar yayacaq. Ona 
görə də biz təfərrüata varmırıq. Amma 
sonda onu xatırladırıq ki, eyni tarixi ya-
şamış, eyni taleyi bölüşmüş və bərabər 
şəkildə inkişaf yolu keçmiş Azərbaycan-
la Tacikistan daim bir-birinin yanında ol-
muşlar və bundan sonra da həmin ənənə 
yaşadılacaqdır. 

“Xudafərin” və “Qız Qalası” – Araz üstündə 
yeni dostluq və əməkdaşlıq körpüsü

Azərbaycan və İranın dövlət sərhədində – Araz çayı üzərində inşa edilən 
“Xudafərin” və “Qız Qalası” hidroqovşaqları elektrik enerjisi istehsalı və suvarma 
məqsədilə tikilib. Hidroqovşaqların layihələri keçmiş SSRİ ilə İran arasında 1977-ci 
ilin oktyabrında imzalanan razılaşma əsasında hazırlanıb. Layihələri 1990-cı illərin 
əvvəllərində yenidən işlənilən hidroqovşaqların tikintisi Azərbaycan ərazisinin 20 
faizinin Ermənistan tərəfindən işğal edilməsi nəticəsində dayandırılsa da, sonrakı 
dövrlərdə inşaat işləri yalnız İran İslam Respublikası tərəfindən aparılıb.

2020-ci ildə Vətən müharibəsi nə-
ticəsində Azərbaycanın torpaqları, o 
cümlədən hidroqovşaqların tikildiyi ərazi 
işğaldan azad edilib. Araz çayı üzərində 
“Xudafərin” və “Qız Qalası” hidroqov-
şaqlarının və su elektrik stansiyalarının 
tikintisinin davam etdirilməsi, istisma-
ra qəbulu ilə əlaqədar bəzi məsələlər 
barədə sərəncama əsasən, 2021-ci ildə 
“AzərEnerji” ASC Azərbaycan tərəfindən 
sifarişçi kimi müəyyənləşdirilib.

Araz çayının su ehtiyatlarından 
səmərəli istifadə olunmaqla elektrik ener-
jisinin istehsalı və əkin sahələrinin su 
təminatının yaxşılaşdırılmasına xidmət 
edəcək “Xudafərin” və “Qız Qalası” hid-
roqovşaqlarında su bəndlərinin tikintisi 
üzrə işlər tamamlanıb, su anbarlarının 
doldurulması işlərinə başlanılıb. 

Hazırda “Xudafərin” su anbarında 
503 milyon kubmetr, “Qız Qalası” su an-
barında isə 42 milyon kubmetr su yığılıb 
ki, bu da ümumi tutumun 40 və 85 faizini 
təşkil edir.

Mayın 19-da ölkələrimiz arasında 
əməkdaşlığın inkişafında yeni bir mər-
hələnin başlanğıcı olan “Xudafərin” hid-
roqovşağının istismara verilməsi və “Qız 
Qalası” hidroqovşağının açılış mərasi-
mində energetika naziri Pərviz ùahbazov 
çıxış edərək adları çəkilən bu infrastruk-
turları Azərbaycan və İranın  mehriban 
qonşuluq  və dostluq münasibətlərinin 
inkişafını gerçəkləşdirən siyasətin töhfəsi 
kimi dəyərləndirib.  

Energetika naziri qeyd edib ki, su 
tutumu 1,6 milyard kubmetr olan “Xu-
dafərin” və 56,75 milyon kubmetr su tu-
tumuna malik “Qız Qalası” hidroqovşaq-
ları, həmçinin hər bir tərəf üçün ümumi 
qoyuluş gücü 140 MVt olan “Xudafərin” 
və “Qız Qalası” su elektrik stansiyaları 
paritet əsasda ölkələrimizin maraqlarına 
xidmət etməklə Azərbaycan±İran təcrü-
bəsində transsərhəd sulardan istifadənin 
örnəkləri olacaq.

Bu layihə təkcə Azərbaycana mövcud 
252 min hektar torpaq sahəsi üzrə suvar-
manın yaxşılaşdırılması və 12 min hek-
tar yeni əkin sahələrinin suvarılması, illik 
358 milyon kilovat-saat elektrik enerjisi 
istehsalı, 80 milyon kubmetr qaza qənaət 
imkanı yaradacaq.

“Xudafərin” və “Qız Qalası” hidroqov-
şaqları və su elektrik stansiyaları layihə-
si üzrə 2016-cı ildə imzalanmış müvafiq 
Hökumətlərarası Sazişə əsasən, yaradıl-
mış birgə Texniki Komissiya layihələrin 
icrası prosesindən irəli gələn məsələlərin 
müzakirəsi, razılaşdırılması və həllinə 
töhfə verir.

“Xudafərin” və “Qız Qalası” ùərqi =ən-
gəzurun “yaşıl enerji zonası” kimi inkişa-
fının mühüm elementlərindən olmaqla 
bərabər, regional əməkdaşlıq əlaqələrinə 
də təkan verəcək. Stansiyaların qoşula-
cağı “Cəbrayıl” enerji qovşağı ölkəmizin 
ùərqi =əngəzur və Naxçıvan bölgələri 
arasında yeni enerji bağlantısına xidmət 
edəcək. ùübhəsiz ki, bu layihələr, eyni 
zamanda, “yaşıl enerji” sahəsində ölkələ-
rimiz arasında əməkdaşlığın daha da ge-

nişləndirilməsinə müsbət təsir göstərə-
cək.  

<eri gəlmişkən, İranın kütləvi infor-
masiya vasitələrində (KİV)  verilən ma-
teriallarda   sözügedən infrastrukturlar iki 
ölkə arasında ən önəmli layihələrdən biri 
kimi dəyərləndirilir. Eyni zamanda,  Araz 
su bəndindən 196 kilometr aşağı hissədə 
yerləşən “Qız Qalası” hidroqovşağının 
istifadəyə verilməsi ilə İran ərazisində 
74 min hektar kənd təsərrüfatı ərazisinin 
(Ərdəbil vilayətində 62 min hektar, ùərqi 
Azərbaycan vilayətində 12 min hektar) 
su ilə təmin olunacağı bildirilir. Beləliklə, 
qeyd olunan ərazilərdə kənd təsərrüfatı 
məhsulları istehsalının yaxın perspektiv-
də artması gözlənilir.

İran mediasının yaydığı məlumata 
əsasən,  “Qız Qalası” hidroqovşağına 5,5 
trilyon rial (təxminən 131 milyon dollar) 
dəyərində vəsait xərclənib. Bu su bəndi 
vasitəsi ilə İranın ùərqi Azərbaycan və 
Ərdəbil vilayətlərində 74 min hektar ərazi 
su ilə təmin olunacaq və 85 min nəfərin 
işlə təmin edilməsi ilə nəticələnəcək. Bu 
su bəndi ildə 2 milyard kubmetr (1 mil-
yard kubmetr Azərbaycan, 1 milyard kub-
metr İran üçün) suyu tənzimləyəcək.

<eri gəlmişkən, 44 günlük Vətən 
müharibəsindən az sonra ± 2021-ci ilin 

aprelində İlham Əliyev Cəbrayıla səfəri 
zamanı İranla sərhəddə Dövlət Sərhəd 
Xidmətinin yeni hərbi hissəsinin açılışı 
zamanı Xudafərin körpüsünü Azərbay-
can±İran dostluğunun rəmzi adlandıra-
raq belə söyləmişdi: “Azərbaycan-İran 
sərhədi dostluq sərhədidir. Bu sərhədin 
qorunması Azərbaycan±İran əlaqələrinin 
inkişafı üçün də çox böyük önəm daşıyır. 
Bizim İran İslam Respublikası ilə digər 
istiqamətlərdə də sərhədimiz var və bu, 
sözün əsl mənasında, dostluq, əməkdaş-
lıq sərhədidir”.

Bəli, dövlət başçımızın vurğuladı-
ğı kimi,  sözün əsl mənasında, dost-
luq, əməkdaşlıq sərhədində suvarma 
və kənd təsərrüfatının sürətli inkişafı ilə 
yanaşı, “Qız Qalası” su elektrik stansi-
yasının (SES) istismarı regionun iqtisadi 
inkişafına, kənd təsərrüfatı məhsullarının 

keyfiyyətinin yüksəldilməsinə və turizmin 
inkişafına gətirib çıxaracaq.

Qeyd edək ki, layihə iki su elektrik 
kompleksinin və quraşdırılmış gücü 100 
MVt olan “Xudafərin” və 40 MVt gücündə 
“Qız Qalası” su elektrik stansiyalarının ti-
kintisini nəzərdə tutur.

Bu layihənin həyata keçirilməsi təkcə 
Azərbaycana ildə 358 milyon kVt�saat 
elektrik enerjisi istehsal etməyə, 252 
min hektar mövcud sahənin suvarılma-
sını yaxşılaşdırmağa və 12 min hektar 
yeni əkin sahəsinin suvarılmasını təmin 
etməyə imkan verəcək. Ümumi gücü 
1,6 milyard kubmetrdən çox olan bu su 
elektrik kompleksləri və elektrik stansi-
yaları Azərbaycan və İrana sərhəd Araz 
çayının su və enerji ehtiyatlarından birgə 
istifadə etməyə şərait yaradacaq. 

2016-cı ilin iyulunda Azərbaycan 
 Prezidenti İlham Əliyev Araz çayı üzərin-
də “Xudafərin” və “Qız Qalası” su elektrik 
stansiyalarının tikintisinin davam etdi-
rilməsi, enerji və su ehtiyatlarının birgə 
istifadəsi haqqında Azərbaycan±İran sa-
zişini təsdiqləyib.

